
   Туй

   Петĕр Çăлкуç | Сăвă

   Паян чăваш ялне Çавал енчен

Хаваслă туй çывхарчĕ ерипен.

Кăлттин-кăлттин кĕсле пăнтăртатать,

Тавралăхăм паян уяв тăвать.

Çураçнă хĕр — сипетлĕ çумăр-мĕн,

Сĕрен кĕперĕ — яш каччи иккен,

Туй ачисем — шур хурăн çулçисем,

Ташлаççĕ лăпкăн чăшăлтатнăçем.

Хĕр çумĕ-тусĕсем — сар чечексем,

Ытарайми илемлĕ-çке вĕсем.

Мăн кĕрĕвĕ — хĕвел. Çемçен кулса,

Çĕн мăшăра вăл саламлать савса.

Пытанчĕ хĕр пĕркенчĕк тĕнчине,

Пуçларĕ авалхи хĕр йĕррине.

Йăл-йăл çиçсе пуçне таять каччи

Çӳл тӳпери юмахлăх асамçи.

Пĕр кĕвĕллĕн пырать туй Кив касра,

Вăл юлĕ ĕмĕрех ман асăмра.

Туй пынăçем çарран ташлас килет,

Чун-чĕререн ман савăнас килет.

  